
SHUGABA: Na gode. (Aka runtime da tafi.) Na gode, Kwarai da gaske. Kowa
kuma na iya zama.

To, na gode, Lisa, da wannan gabatarwa. Lisa na daga cikin daukacin jama’ar dake
sadaukar da kawunansu ga aikin gwamnati, a gwamnatocinmu, da kuma yawan
mutanen dake wurin nan, a yau, wadanda ke aiki, babu ji, babu gani, a kowace
rana, saboda kare lafiya da kuma tsaron jama’ar Kasar Amirka. Don haka muna
yaba ma ta. Kuma muna godiya ga dukanku, bisa ga halarta da kuma shiga sahun
wannan muhimmin babban taro.

Yau, fiye da shekaru 238 ke nan, da Kasar Amirka ke daddagewa, amma sai da
muka shahara, kuma muka magance Kalubalen da, watakila, ta wargaza mu. Bayan
mummunan yaKin basasa, mun sake gina Kasarmu. Mun yi artabu da Gagarumin
Talauci, duk da haka, muka kasance tattalin arzikin da ya fi kowane a duniya. Mun
yaKi bambancin wariya, mun kuma ceto Kasar Turai. Mun dakusar da ra’ayin
kwaminisanci — mun kuma yi nasara. Girgizar Kasa da miyagun guguwa, sun
wargaza al’'ummar Amirka, kuma gobara da ambaliyar ruwa — amma a kowane
lokaci ba yin Kasa, a gwiwa, wajen sake gina Kasarmu.

Ko bom din da ya hallaka mutane 168, bai karya Karfin zuciyar Birnin Oklahoma
ba. a ranar 11 ga watan Satumba, ‘yan ta’adda sun yi KoKarin gurfanar da mu; a
yau, wadannan tagwayen benayen na nan, a saman Birnin New York City, kuma
Amirka ta ci gaba da shugabantar Kasashen duniya. Bayan kuma da aka kashe
jama’ar Amirka, a Fort Hood da Tseren FanfalaKin Birnin Boston, wannan bai
kawo rabuwar kawunanmu ba; muna tare, a matsayin al’'ummar Amirka daya.

Ta fuskar munanan ayyukan tashin hankali kuwa — irin na wurin bautar mabiya
addinin Sikh, dake kusa da Milwaukee, ko a cibiyar Yahudawa, dake wajen Binrin
Kansas City — mun sake jadadda Kudurinmu, na amincewa da juna, da kuma bayar
da ‘yanci, da kawar da duk wata manufar da za a kai hari ga wani, domin yadda
ubangiji ke son ganinsa, ko kamannunsa, ko abinda yake bautawa.



Kwanan nan, dangane da kisan gillar da aka yi, a garin Chapel Hill, na wadansu
matasa, musulmin Amirka, uku, musulmin na Amirka, sun damu, kuma sun
tsorata. Kuma zan fayyace al’amurra, kamar yadda na saba: A matsayinmu, na
Amirkawa, muna tare da dukan addinai da kuma jinsi, muna tare da ku, a lokacin
abin jajantawa, kuma za mu nuna soyayyarmu da taimakonmu.

Abinda nake son nunawa, a nan shine: A matsayinmu na Amirkawa, muna da Karfi
da kuma dauriya. Kuma idan bala’i ya abku, ko aka kawo ma na bugu, mukan hada
Karfi wuri guda, kuma mu yi amfani da wannan kyakkyawar dabi’ar da muke da
ita — hangen nesanmu, da sadaukar da kai ga juna, da dagewa kan martabobinmu,
da kuma mutunta juna. Mukan yunKura, mu kuma gina, mu kuma tattalo, mu kuma
fito, da Karfinmu, fiye da da. Haka muke. (Aka runtime da tafi.)

Ina fadar hakan ne, domin muna fuskantar KwakKKwarar Kalubale, ga harkokin
tsaronmu na yau, kamar yadda tarihinmu ya nuna. Irin wannan Kalubalen ga
harkokin tsaro, ba sabuwa ba ce. Ba jiya ta fara faruwa ba, ko makon da ya wuce,
ko kuma bara. A kullum cikin fuskantar Kalubale muke. Daya daga cikin irin
wannan Kalubalen ita ce ta barazanar ta’addanci daga Kungiyoyi irin su al Qaeda
da ISIL. Amma, wannan ba Kalubalarmu ba ce, mu kadai. Kalubale ce ga duniya.
Kungiyar ISIL na musguna wa jama’ar Kasashen Syria da Iraq, tana yanke kawuna
da Kona ‘yan adam, ta hanyar abinda ba mu saba gani ba, na mugunta. Mun ga irin
mummunan harin da suka kai a Birnin Ottawa da Birnin Sydney da kuma Birnin
Paris, yau kuma ga su a Birnin Copenhagen.

Don haka, ta fuskar Kalubale, gwamnatin Amirka ta Kware ga shawo kan wannan
al’amari, kuma mun hada hannu da Kawayenmu da abokanmu, domin wargaza
Kungiyoyin ta’addanci da kare jama’ar Kasar Amirka. Bisa ga irin munanan
Kalubalen da muke fuskanta, da kuma irin maKiyan da muke da su — wadanda ba
irin sojojin da aka sani ba ne — wannan aikin yakan dauki lokaci, kuma yana
bukatar natsuwa da juriya da kuma hanyen nesa. Amma, ina tabbatar ma ku, cewa,
kamar yadda muka kasance, har tsawon Karni biyu, ba za mu kasa ba.

Kuma irin abinda yake ba ni Karfin zuciya shine, irin gagarumin goyon bayan da
duniya ke bayarwa, wajen wargaza wadannan ‘yan ta’addar — ba wai korar su ba,
har ma da gagarumin sadaukar da kai, na yin aiki, tare, wajen batar da Kungiyoyin.

A Majalisar Dinkin Duniya, a watan Satumba, na yi kira ga jama’ar duniya, da su
70, domin kawar da Kuncin mummunan ta’addanci. Kuma ina son gode wa kowa —
a fadin Amirka da duniya — saboda da amsa wannan kiran. Gobe, a gwamnatin
Amirka da gwamnatoci da Kungiyoyin al’'umma, daga Kasashe fiye da 60, za mu
mayar da hankali, kan matakan da za mu dauka, a matsayin gwamnatoci. Kuma



har ila yau, zan yi magana game da irin yadda Kasashe suka dage kan wannan yaKi
— na KoKarin Kalubalantar ta’addanci — na Kungiyoyin dake yi wa Kasashe
maKarKashiya.

Amma, mun hallara ne, a yau, domin wata muhimmiyar Kalubala — kuma ita ce
yaKar mummunan ta’addanci, abinda ba wai na soja su yaKa ba ne. Ba muna nufin
“mummunan ta’addanci,” wai ‘yan ta’addar dake kashe bayin Allah ba. Muna ma
nufin ra’ayoyi, da kayayyakin aiwatar da ta’addancin — da masu farfaganda, da
masu horarwa, da masu bayar da kudaden dake juye tunani, ko shiga aiki, ko kuma
tunzura jama’a, ga tayar da hankula. Mun kuma san cewa, babu wani aiki da za a
ce, shine kadai ta’addanci, ko tsatstsauran ra’ayi, don haka, babu wata hanyar da za
a auna wanda za a iya juye wa tunani. A duniya, da ma nan Kasar Amirka, akwai
al’amurra, da dama, na tayar da zaune tsaye, da jama’a ke yi wa addinai, da masu
bin wadansu addinai — wanda, mai yiwuwa, tawaye ne, ga addinanmu. Ba kuma
Kungiya daya ke aikata shi ba, ko kuma wani yanki, ko kuma wani lokaci.

Amma, mun taru a nan ne, domin irin matuKar bukatar dake akwai, ta magance
barazanar da Kungiyoyi irin su al Qaeda da ISIL ke yi. Kuma, a wannan makon,
muna mayar da hankali kan rigakafi — rigakafi, tun da farko, na kafa irin wadannan
Kungiyoyin, daga jurewar tunani, ko horarwa, ko kuma tunzura saura, zuwa ga
tayar da hankula. Ina kira ga gwamnatoci, da su zo Majalisar Dinkin Duniya, da
wadansu Kwararan matakan da za mu iya dauka. Kuma, a yau, hanyoyin da nake
son in bayar da shawara, a kai, na yi imanin za mu iya tattara KoKarinmu a kansu.

Na farko, sai mun fuskanci al’amarin da gaskiya, da kuma zimmar murde
ra’ayoyin da wadannan Kungiyoyin ta’addancin ke amfani da su, wajen tunzura
jama’a ga aikata rashin zaman lafiya. Dangane kuma da wannan babban taron,
akwai gardandamin da aka yi, a kafofin watsa labaru, da kuma tsakanin masana,
game da kalmomin da za a yi amfani da su, wajen bayyanawa da kuma fassara
wannan Kalubale. Don haka, ina son bayyana irin abinda na hango.

Kungiyoyin Al Qaeda da ISIL, da Kungiyoyi masu kama da su, babu ruwansu da
wata Ka’ida. Duk suna nuna kawunansu ne, a matsayin shugabannin addini — watau
dakarun kare addinin Islama. Wannan ya sa Kungiyar ta ISIL ke KoKarin ganin
kanta, a matsayin “Gwamnatin Islama.” Kuma suna yada cewa, Kasa kamar
Amirka — da musamman, Yankin Turai — na yaKar addinin Islama ne. Ta haka
kuma suke horar da jama’a. Ta haka suke KoKarin juye tunanin matasa. Dole mu
Kyamaci wannan al’amarin da suke neman gabatarwa, domin Karya ne. Kuma bai
kamata mu bai wa wadannan ‘yan ta’addar damar gudanar da addinin da suke
bukata ba. Ba shugabannin adddini ba ne — ‘yan ta’adda ne. (Aka runtime da tafi.)



Kuma ba muna yaKar Islama ba ne. Muna yaKar mutanen dake muzanta Islama ne.
(Aka runtime da tafi.)

Yanzu, kamar wadansumu dake wajen al’ummar musulmi, muna da bukatar da za
mu yi tir da bayanan ‘yan ta’adda, na cewa, wai Yankin Turai da Islama, na fada
ne, ko rayuwar zamani da Islama na fada da juna, na kuma yi imanin jama’ar
musulmi na da tunani. Kungiyoyin na Al Qaeda da ISIL, na yin amfani da
wadansu zababbun ayoyin Islama. Sun kuma dogara da su, wajen dagula fassara, a
daukacin duniya, idan suna magana, ta wani salo ga jama’ar musulmi, cewa
addinin Islam, ya gaji tashin hankali, don haka, akwai rashin jittuwa game da
harkokin wayewar kai.

Hakika, ‘yan ta’adda ba su wakiltar dubban miliyoyin Musulmin dake tir da
ra’ayinsu na gaba. Ba su kuma wakiltar addinin Islama, fiye da mahaukacin dake
kashe bayin Allah, da sunan ubangijin dake wakiltar addinin Kiristoci da
Yahudawa da Hindu. Babu wani addinin dake goyon bayan ta’addanci. Jama’a ne
ke da alhakin tayar da hankali da ta’addanci. (Aka runtime da tafi.)

Kuma inda suke labewa shine, akwai manyan malamai da shugabannin Musulunci,
ba ma a nan Amirka kadai ba, har ma a daukacin duniya, wadanda ke tona asirin
masu yi wa addininsu muguwar fassara. Suna son tsayar da addinin na Islama bisa
harsashinsa. Kuma irin wadannan shugabannin suna tare da mu, a yau. Wadannan
shugabannin addinin, da malamai, na wa’azin Musulunci don zaman lafiya da
adalci, da kuma nuna haKuri da juriya ga sauran jama’a; abinda ya haramta
ta’addanci; inda AlKur’ani ke cewa, duk wanda ya kashe wani rai, to, tamkar ya
kashe al’'umma ne. Wadannan sune batutuwan dake wakiltar fiye da dubban
miliyoyin jama’ar duniya.

Amma, idan har muna son da mu kadaice ‘yan ta’adda, idan kuma muna son da mu
magance Kalubalar KoKarin da suke yi, na horar da matasanmu, idan za mu
daukaka muryoyin hakuri da amincewa da addinin juna, a tsatson al’ummar
Musulmi, to, dole, mu amince mu tarwatsa wannan aikin nasu, fiye da abinda
al’'ummar Musulmin duniya ke yi, wajen fadada bayar da shawarwarin da za su
bayyana cewa Yankin Turai ba yana fada da Musulunci, ta kowane fanni.

Gaskiyar al’amarin ita ce — wadda kuma, shugabannin Musulmi da dama suka yi
bayani akai — ita ce cewa, akwai rashin fahimtar tunanin da ba a amincewa da
manufofin Kungiyar ta ISIL, wadda ba ta amince da tashin hankali ba, amma, suke
amfani da tunanin cewa Musulmin duniya suna da wani tarihi na Kunci — wani
lokacin wannan gaskiya ne — wanda aka yi imanin cewa, illoli, da dama, a Gabas ta



Tsakiya, sun samo asali ne daga tarihin mulkin mallaka, ko kuma maKarKashiya;
ko kuma cewa wai addinin Musulunci bai yi1 daidai da al’amarin zamani ba, ko
kawaici, ko kuma wai dabi’u Yankin Turai na gurbata shi.

Don haka akwai irin wannan tunanin. Ga wadansu al’'ummar duniya ma, sun fi
haka. Don haka wadansu mutane — musamman matasa, wadanda tuni abin ya
shafa, ko suka amince da shi — sun fi tuburewa kan tsageranci. Kuma, dole, mu
fadi gaskiya game da wadannan al’amurran. Dole, mu yunKura, da fitowa fili,
domin Kyamar wadansu ra’ayoyi.

Don haka, shugaba, kama ta, yana Kyamar tunanin Kungiyar nan irin ta ISIL, da
wai ke wakiltar addinin Islama, akwai bukatar shugabannin Musulmi, da su bayar
da himmar dakushe tunanin cewa wai Kasashenmu suna takura wa addinin Islama,
ko kuma cewa, akwai wani gadajjen tashin hankali kan wayewa. Kowa ya yi
maganar cewa, komai bacin rai, ko tashin hankalin da aka haddasa wa bayin Allah,
ba ya kare addinin Islama da Musulmi, sai ma lalata addinnin na Islama da
Musulunci. (Aka runtime da tafi.)

Idan kuma, dukanmu, muna abinda ya kamata, na yin watsi da wadannan
batutuwan na mummunan ta’addanci, ko kuma muna yin abinda ya kamata game
da gaskiyar cewa, akwai wadansu ra’ayoyi da martabobin da ya kamata a mutunta,
a wannan Kawancen na duniya, to, wannan shine farkon Kawance.

Idan muka ci gaba, muna da bukatar da mu gano sababbin hanyoyin kururuta
muryoyin zaman lafiya da hakuri da juna da kuma rungumar juna — musamman
bukatar wallafa su a yanar-gizo. Har ila yau, muna da bukatar, da farko, mu
daukaka muryoyin wadanda suka san makircin wadannan Kungiyoyi, irin su ISIL,
ciki har da na tsofaffin ‘yan ta’adda. Kalamansu, na da amfani gare mu, a yau.
Kuma na san, a wadansu tarurrukan, wadannan muryoyin sun yi bayanai: “Na ga
irin mummunar aika-aikatar da Kungiyar ta ISIS ta aikata.” “Ba juyin juya-hali ba
ne, ko jihadi ...kisan gilla ne... na kuma razana da abinda na gani.” “Ba wannan ya
kawo mu nan ba, don kashe sauran Musulmi.” “Shekaru na 28 — wannan ita ce
makomar da zan yi tunani akai?” Wannan ita ce irin muryoyin, da dama, da aka
juya wa tunani, na wani dan gajeren lokaci, kafin su gane gaskiya. Kuma sun yi
gargadi sauran matasa, da kada su yi kuskuren da suka yi. “Kada ku yi batan-
bakatantan.” “Kada a zolaye ku.” “Kada ku bayar da rayuwarku ga banza.” Muna
da bukatar da mu daga irin wadannan muryoyinmu.

Dangane da wannan aikin kuma, babban jarinmu, shine wadannan al’'ummar,
musamman irin matasan da suka zo wannan taron, a yau. Muna tare da hazikan



matasa, maza da mata, wadanda ke cike da sababbin tunani, da sababbin abubuwan
kyautata jin dadin rayuwa a kafofin watsa labaru, da sababbin hanyoyin da za su
jibinci matasa. Muna tare da shugabanni daga kamfanoni, ciki har da na fasaha,
wadanda ke bukatar tallafa wa KoKarinmu. Kuma ina son in Kalubalanci dukanmu,
game da gina sababbin Kawancen da zai firzo da wannan haziKancin da KirKire-
KirKiren matasan — matasan Musulmi — ba don tsamo su daga Karairayin ‘yan
ta’adda ba, sai don taimaka wa matasan ga yin aiki, da daukaka rayuwar jama’ar
dake nan, Amirka da sauran duniya. Kuma wannan na daga cikin abinda za mu yi
kira ga magadanmu.

Don haka wannan ita ce Kalubalar farko — dole mu dakushe wadannan ra’ayoyin.
Dole mu tarbo su, tun daga Kololuwa. Kuma ba za mu bar wannan tantaunar ba.
Kwanan nan kuma jama’a za su fahimta game da irin yadda za a magance
wadannan al’amurran tun daga tushe, amma, dole mu fayyace wa juna shawarar
gaskiya. (Aka runtime da tafi.) Kuma dalilin da ya sa na yi imanin dole mu yi
hakan shine, domin ina da tabbacin cewa, idan gaskiya ta fito, to, duk za mu samu
nasara. Yanzu, Kalubalar ta biyu, ita ce, dole, mu magance koke-konen masu yin
amfani da ta’addanci, ciki har da koke-konen tattalin arziki. Talauci, kansa, kadai,
ba ya sa mutun ya zama dan ta’adda, duk wani abinda ya fi ma talaucin, kadai,
yana isa mutum ya zama mai aikata laifi. Akwai miliyoyin jama’a — ko ma dubban
miliyoyi — a duniya, dake fama da talauci, kuma sun fi mayar da hankali kan
abinda za su gina wa rayuwarsu, maimakon su rungumi ra’ayin ta’addanci.

Ta dayan bangaren, akwai ‘yan ta’addan da suka fito daga gidan wadata, irin su
Osama bin Laden. Abinda ke gaskiya shine, kodayake, idan miliyoyin jama’a —
musamman matasa — suka rasa tallafi, kuma babu wata makoma, yayinda cin hanci
da rashawa ke haddabarsu, kullum, ga shi babu wata kafar da mutanen za su fadi
kukansu, to, sai tunani ya canja. Sai hadarin abkawa rashin zaman lafiya da
ta’addanci su fara yaduwa. Daga inda matasa suka rasa ilmi, to, sun fi fada wa
maKarKashiya da tsauraran ra’ayoyi, domin babu abinda ya taba jarraba su, don
haka ba su da wata asara. Kuma mun ga iri hakan, a fadin Gabas ta Tsakiya da
Arewacin Afrika.

Kuma Kungiyoyin ‘yan ta’adda na murnar da su abka cikin haka. Sukan ba su
albashi, a matsayin sojan-bante, da za su taimaka wa iyalansu. Wani lokacin suna
wadata su da kayayyakin kyautata jin dadin rayuwa — makaratu, da wuraren shan
magana — don yin abinda Kananan hukumomi suka kasa yi, ko ba za su yi ba.
Sukan yi KoKarin hallata tashin hankalin da za su, da sunan suna yaki ne da rashin
adalcin masu cin hanci da rashawar dake sace wa jama’a dukiya — koda wadannan



Kungiyoyin ta’addancin suna aika-aikar da ta fi wannan, irin su satar mutane da
fataucin bil adama.

Don haka, idan za ka hana mutane shiga cikin wannan aikin, na alkawurran
Karairayin ta’addanci, to, ya kamata al’'ummar duniya su yi abinda ya kamata.
Kuma Amirka na da Kudurin cika alkawarinta. Za mu ci gaba da inganta harkokin
bunkasa da ci gaban da iyalai, da dama za su amfana. Za mu ci gaba da
shugabantar KoKarin Kasashen duniya, wajen yaKar cin hanci da rashawa, domin
wannan al’adar, ta bayar da toshiyar baki, ta maye gurbin kyawawan ayyukan
gwamnatin da ba ta son wani jinsi bisa ga wani.

Dole, Kasashen, a gaskiya, su zuba jarurrukan ilmi da sana’o’i, da koyar da
ayyukan da talakan matashi yake bukata. Kuma, me zai sa hakan ta faru, ga
wancan yaron ko yarinyar, da namiji da mace, saboda Kasashe ba za su iya tallafa
wa rabin jama’arsu ba — idan aka hana wa ‘yan matansu da matansu wata dama?
(Aka runtime da tafi.) Kuma Amirka za ta ci gaba ingiza sababbin Kawance, a
harkokin kasuwanci da KirKire-KirKire, da kimiyya da fasaha, domin matasa daga
Kasar Morocco zuwa Kasar Malaysia, su rungumi sabuwar harkar kasuwanci da
KirKiro da Karin hanyoyin wadata.

Kamar kuma yadda muka magance matsalolin tattalin aziki, muna da bukatar
fuskantar Kalubale ta uku — watau magance koke-koken harkokin siyasar da ‘yan
ta’adda ke amfani da su. Lokacin da gwamnatoci suke Kuntata wa mutane, suke
tauye masu ‘yancin rayuwa, suke wulakanta su, ko Kyamar wata kabila da
Kungiyoyin addini, ko fifita wadansu Kungiyoyin na addinai, fiye da saura, to, an
fara shuka ta’addanci ke nan, da tashe-tashen hankula. Wannan ke sanya wadannan
al’ummar su abka cikin sojan-banten ta’addanci Kungiyoyin ‘yan ta’adda, sun yi
imanin cewa canji, ba zai fito ba, sai ta hanyar tashin hankali. Kuma idan canji
zuwa ga zaman lafiya ya gagara, to, a gwada farfagandar tsauraran ra’ayoyi.

Don haka, babban abinda shine gaskiya, kuma mai dorewa, da kawo ci gaba, bai
wuce mulkin demokradiyya ba; ya fi zama dimokradiyya. (Aka runtime da tafi.)
Wannan ita ce cibiyar dake tallafar bin doka da oda, da kuma yin amfani da adalci
ga kowa. Rundunonin tsaronta da ‘yan sandan dake mutunta ‘yancin dan adam, da
girmama jama’a ‘Yancin fadar albarkacin bakinta, da manyan Kungiyoyin
al’'umma, inda jama’a za su shirya, su kuma taru, da bayar da shawarwari, don
kawo canji cikin ruwan sanyi. ‘Yancinta, na gudanar da addini, inda dukan jama’a
za su yi addininsu ba tare da tsangwama ko tsoro ba. (Aka runtime da tafi.) Duk
wadannan kishiyoyin mummunan ta’addanci ne.



Na hudu, dole, mu lura cewa, manyan abokanmu, a wannan KoKarin, watau
kyawawan jama’ar da za su taimaka ga kare lafiyar jama’a, daga shiga harkar ta
ta’addanci, sune al’'ummarmu, da iyalansu. Dole mu yi gaskiya. Kungiyoyin ‘yan
ta’adda, irin su al Qaeda da ISIL, na yin farfaganda ne, da gangan, da nufin kaiwa,
da kuma juye tunanin matasan Musulmi, musamman wadanda ba su fahimci, ko
suke artabu da asalinsu. Wannan ita ce gaskiya. Kyawawan faya-fayen bidiyo da
mujallolin yanar-gizo, da yin amfani da shafukan watsa labarun yanar-gizon, da ma
shafukan Twitter na ta’addanci, da ake yi, a yau — ana yi ne, domin janyo hankulan
matasa.

Kuma a1 akwai tsofaffi, a nan, masu basira da mutunci irin na ku, akwai
takwarorinku dake cikin Kunci -- (aka bushe da dariya) — idan aka kamanta su da
abinda suke yi. (Aka runtime da tafi.) Ba wanda ya san ku. Don haka babu inda za
ku je.

Don haka wadannan ‘yan ta’addar barazana ce, gare ku, kuma tun da farko, sun fi
son al’'ummar da suke dumfara, wanda ke nufin al’'ummar dake jagorancin kare
kawunansu. Kuma wannan gaskiya ce, a nan Amirka, kamar yadda take gaskiya a
sauran wurare. Lokacin da wani ya fara amincewa da tsatstsauran ra’ayi, to,
iyalansa da abokai ne, na farko, da za su san cewa akwai abinda ke canjawa, a
siffarsu. Malamai na iya lura da daliban dake janye jikinsu da jama’a, ko fafitika
da kawunansu, game da asalinsu, da kuma indan suka sanya baki, a wannan
lokacin, yana iya zama wani taimakon da zai magance al’amari.

Shugabannin addini na iya lura da wanda ya fara mugunyar fassarar addini, wanda
hanzarta tsoma baki, na sa su, da su yi tunani game da abinda suke yi, dangane da
ma’anar addininsu, ta hanyar da za su dore da zaman lafiya da adalci. Iyalai da
abokai, da abokan aiki da makwabta, da shugabannin addini — na bukatar da za su
kai ga jama’a; suna da bukatar da za su taimaka wajen ceto rayukan masoyansu da
abokansu, da kuma rigakafin bin wata mummunar hanya.

Amma al’umma ba san abinda za su lura da shi ba, ko kasancewa su mallaki
hanyoyin tsoma baki, ko sanin abinda ya fi ma su amfani. Kuma, wannan shine
hakKin gwamnati — idan gwamnatin tana da niyyar tallafawa. Kuma nan ya kamata
mu zage gaskiya. Na san wadansu Musulmin Amirka, da ba su damu da aiki da
gwamnati ba, musamman jami’an tsaro. Kuma rashin sha’awar ta su, ta samo asali
ne, daga abubuwan da Musulmin Amirka ke jin ba a yi ma su adalci ba.

Don haka, a wannan aikin, dole, mu tabbatar da mun dakatar da musgunawa
jama’a, ko maimaita abinda ke faruwa, da ba zai Kyamaci wata al’'umma ba. bai



kamata wani ya fifita wani ba, da har wani zargi zai shiga, musamman na addini.
(Aka runtime da tafi.) Shiga cikin harkokin jama’a, ba sai don rufa ma su asiri ba.
ba za mu yi ta “bincikar” dangantakarmu da Musulmin Amirka ba -- (Aka runtime
da tafi) — sai dai mu yi hulda da su, bisa ga tafarkin bin doka. Domin idan muka yi
haka, babu abinda zai haddasa sai zargi, ya dagula ma na yadda za mu tababtar da
amincin da muke bukata, na yin aiki tare.

Don zama wani bangare na wannan babban taron, muna bayar da sanarwar cewa,
za mu Kara yawan jibintar da muke yi wa al’'umma, ciki har Musulmin Amirka. Za
mu Kara himmar Kulla zumunci da wayar da kan al’'umma, domin su gane irin
yadda ake kare masoya daga shiga ta’addanci. Dole mu sadaukar da kawunanmu,
da Karin dukiyoyinmu, ga wannan KoKari. (Aka runtime da tafi.)

Lokacin kuma da gwamnati ke Kara bayar da himma, za mu kuma dauki wadansu
matakai. Tuni muke da bukatar gina tsare-tsaren gwajin da za mu tantauna a kai, a
wannan taron — a biranen Los Angeles, da Minneapolis, da Boston. Akwai kuma
Kawancen da za mu gabatar wa jama’a, da nufin fahimtar juna, da KirKiro da
hanyoyin tantaunawa, da gasgata juna da kuma bai wa juna hadin kai. Idan za mu
kuma warware wata matsala, to, jama’ar da abin ya fi shafa da wadanda abin zai
shafa — Musulmin Amirka — dole su zauna a tebur, inda za su taimaka wajen gyara
al’amurra da Karfafa wannan zumuncin, da nufin ganin sun taimaka wa al’'umma,
don kasancewa cikin zaman lafiya da haKuri da juna. (Aka runtime da tafi.)

A Karshe, muna da bukatar da mu yi wani abinda ‘yan ta’addar da masu tsauraran
ra’ayoyi ba za mu tsammanin za mu yi ba, wannan ita ce martabarmu, a matsayin
‘yantattu, masu bambancin ra’ayoyi. Idan masu tsauraran ra’ayoyi suka ci gaba da
bayyana cewa Kasashen Turai, na Kuntata wa Musulmi, to, akwai bukatar da mu
nuna cewa muna tare da dukan addinai.

A nan Amirka, addinin Islam na cudanya da kowace Kasa, tun lokacin da aka kafa
ta. (Aka runtime da tafi.) Jinsi-jinsin Musulman da suka yi wo Kaura daga
Kasashensu, suka zo nan, kuma suka yi aikatau da manoma da ‘yan kasuwa, da
ma’aikatan masana’antu, sun taimaka wajen shimfida hanyoyin jiragen Kasa da
gina Amirka. Tun kuma cikin shekarun 1890, aka gina Cibiyar Harkokin Addinin
Islama, a Birnin New York City. Masallacin farko, a Kasar ta Amirka — wannan
kuma wata hujja ce mai ban mamaki — yana nan a Birnin North Dakota. (Aka
bushe da dariya.)

Musulmin Amirka na kare al’'ummarmu, a matsayin ‘yan sanda da ma’aikatan
kashe gobara, da ‘yan kwana-kwana, da kuma kare Kasa, ta hanyar sanya kayan



sarki da kuma leKen asirin al’ummarmu, da harkokin tsaron Kasa. Kuma a
karbuburan dake fadin Kasarmu, ciki har da ta Birnin Arlington, Gwarzayen
Musulmin Amirka, na nan kwance, wadanda suka bayar da rayuwarsu, domin kare
ta mu (Aka runtime da tafi.)

Kuma, mai yiwuwa, wannan shine abinda masu tsauraran ra’ayoyi da ta’addanci ba
su son duniya ta sani — Musulmi sun shahara sun kuma yunKura a Kasar Amirka.
Domin daga inda aka gane wannan gaskiyar, to, an tona asirin Karyar
farfagandarsu. Kuma wannan wani labara ne, na a, dole, ba za a manta ba, domin
yana tuna ma na irin Kiyayya da bambancin addini, da Kyamar, da ba yi a Kasarmu.
Ba kuma wani batunci ba ne; ba a dai taimaka wa ta’addanci; don ba shi da kyau.
Ya kuma saba ma na.

Ina tunanin wata Karamar yarinya mai suna Sabrina, wadda a watan jiya, ta aiko
min da katin tayin Murnar Ranar Soyayya (Valentine’s Day), mai siffar zuciyar.
Wannan kuma shine katin bikin na Valentine da na fara samu. (Aka bushe da
dariya.) Na samu daga Sabrina ma, kafin Malia da Sasha da Michelle su ba ni.
(Aka bushe da dariya.) Shekarunta goma sha daya. Kuma ‘yar aji biyar ce. Ga ta
Musulmar Amirka. Kuma ta ce, a katin na Valentine cewa, “Ina jin dadin
kasancewa ‘yar Amirka.” Kuma idan ta girma, tana son ta zama injiniya — ko ‘yar
wasan Kwallon kwando. (Aka bushe da dariya.) Wanda kuma zabi ne, na gari.
(Aka bushe da dariya.) Amma, ta rubuta, “Ina damuwa da irin yadda jama’a ke
nuna Kiyayya ga Musulmi... Idan wadansu Musulmi suka yi abinda ba shi da
kyau, ba duka ba ne suka yi.” Ta kuma tambaya cewa, “Don Allah a fada wa kowa
cewa, mu, mutanen kirki ne, kuma muna yin adalci ga kowa.” (Aka runtime da
tafi.) Yanzu, ku duba wadannan kalmomi — da basirar dake ciki — ta Karamar
yarinyar da ta tashi, a nan Amirka, kamar diyar cikina, da ta tashi, a nan Amirka.
“Haka muke, kamar kowa.” Kuma kowa na bukatar da ya tuna wannan, a lokacin
mahawara.

Kamar yadda muke bayar da himma ga fuskantar wannan Kalubalen, akwai hakKin
dake kanmu, muna da jan aiki, game da wannan al’amari. Ba za ku iya zayyana
dukan matsalolin ba, kuma ba za mu warware su ba, muddin muka yi KoKarin yin
amfani da siyasar da ba ta dace ba. Amma, za mu iya tunawa da wannan Karamar
yarinyar ‘yar shekaru goma sha daya. Wannan shine burinmu. Wannan ita ce
makomarmu. Wannan ne zai sanya mu dakushe mummunan ra’ayi, ta hanyar
tabbatar da muryarta ta daukaka mu; ta tabbatar da ta shiga zukatanmu; da tabbtar
da ta taimaka ma na — sai kuma gane cewa akwai Kananan ‘yan mata da yara,
irinta, a duniya, da mu dake taimakawa ga magance koke-koken tattalin arziki da
siyasar da ‘yan ta’adda ke amfani da su, da Karfafa wa al’'umma Kwarin gwiwa, da



tsayawa kan gaskiya da mutuncinmu, a matsayin jinsin dake da bambanci da
juriya, koda an tsokane mu — musamman idan aka yi ma na barazana.

Akwai wani tanadin sojan da za a yi. Ana nuna dabbanci, a wadannan wurare,
wanda dole, mu dakatar da shi. Kungiyar ISIL na kashe Musulmi, fiye da yadda
ake tsammanin suna kashe wadanda ba Musulmi ba. Kowa na da abinda zai yi, na
dakatar da su, kuma akwai bukatar a dakatar da su, bisa abinda suke yi. Amma,
murje Kasar ma da suke wandaka, da tabbatar da ganin an haskaka wa kowa, da
kuma dorewar sanin harkokin tsaro, to, dole, sai mun fadakar da ‘ya’yanmu — ciki
har da ‘yar Karamar yarinyar nan, ‘yar aji biyar — da kuka ji. Kuna da wuri, a nan,
Amirka. kuna da wuri, a wadannan Kasashen da kuke zaune. Kuna da kuma
makoma.

A Karshe, sai kuma wadanda ke da Kyamar mummunan ta’addanci. Wannan kuma
shine aikin da za mu tare. Al’amarin zai dauki lokaci. Wannan kuma wata Kalubale
ce, ga Karninmu. Amma, bayan shekaru 238, ya kamata a ce — Amirka ta manta da
manya-manyan Kalubale, kuma za mu magance wadanda muke fuskanta a yau. Za
mu kasance a hade, da sadaukar da kan wannan tunanin da zai sake fasalinmu, na
fiye da Karni, ciki har da dama da adalci da kuma mutunta kowane dan adam.

Na gode, Kwarai da gaske. (Aka runtime da tafi.)



